
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԺՈՂՈՎԻ ԿՈՂՄԻՑ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Վարչապետի աշխատակազմի իրավաբանական վարչություն
	12.09.2022թ.

	
	№ 02/16.5/29704-2022 


	Նախագծի 2-րդ կետով նախատեսվում է թույլատրել մեկ անձից գնում կատարել՝ չկիրառելով ՀՀ կառավարության 2017 թվականի մայիսի 4-ի N 526-Ն և ապրիլի 6-ի N 386-Ն որոշումներով նախատեսված մի շարք պահանջներ, սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությամբ սահմանված չէ գործող որևէ իրավական նորմ  չկիրառելու հետ կապված կարգավորում:


	Չի ընդունվել

Գտնում ենք, որ նախագիծը բխում է ՀՀ կառավարության 2017 թվականի մայիսի 4-ի N 526-N որոշմամբ հաստատված կարգի 3-րդ կետի բովանդակությունից, քանի որ առկա է գնման գործընթացի առանձնահատկություն։  Ընդ որում առկա են նմանատաիպ կարգավորումներ սահմանով ՀՀ կառավարության կողմից հաստատված որոշումներ: Օրինակ՝ ՀՀ կառավարության  2022 թվականի օգոստոսի 18-ի թիվ 1293-Ն և N 1307-Ն որոշումներ, 2022 թվականի հուլիսի 7-ի թիվ 1039-Ն որոշումներ:


	Միաժամանակ վերոնշյալ կետով նախատեսվում է գնումն իրականացնել ՀՀ կառավարության 2017 թվականի մայիսի 4-ի N 526-Ն որոշման հավելվածի 23-րդ կետի 5-րդ ենթակետի «բ» պարբերության համապատասխան՝ մեկ անձից գնման ընթացակարգով։  «Գնումների մասին» օրենքի 23-րդ հոդվածի 1-ին մասի 2-րդ կետի համաձայն՝ գնումը կարող է կատարվել մեկ անձից եթե՝   2) արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել: Նախագծի հիմնավորումներից պարզ չէ, թե առկա է արդյո՞ք «Գնումների մասին» օրենքի 23-րդ հոդվածի 1-ին մասի 2-րդ կետով նկարագրված դեպքը:
	Չի ընդունվել

Մեկ անձից գնման ընթացակարգի կիրառման անհրաժեշտության վերաբերյալ պարզաբանումները ներկայացված են պատվիրատուի կողմից՝ տեղեկանք-հիմնավորմամբ: 

	2. ՀՀ արդարադատության նախարարություն 
	26.09.2022թ. 

	
	№ /27.3/42275-2022

	1. ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու և Հայաստանի Հանրապետության ազգային ժողովի կողմից գնման գործընթաց կազմակերպելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 2-րդ կետով նախատեսվում է թույլատրել Հայաստանի Հանրապետության Ազգային ժողովին սույն որոշման N 7 հավելվածում նշված գնման առարկաների ձեռքբերումն իրականացնել մեկ անձից գնման ընթացակարգով՝ Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված գնումների գործընթացի կազմակերպման կարգի 23-րդ կետի 5-րդ ենթակետի «բ» պարբերության համապատասխան, չկիրառելով նույն կարգի 21-րդ կետի 1-ին ենթակետի «դ» պարբերության 2-րդ նախադասության, 71-րդ կետի 1-ին ենթակետի «ա» և «զ» պարբերությունների և Հայաստանի Հանրապետության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: 

Նախագծի նախաբանում որպես լիազորող նորմ հղում է կատարվել ՀՀ կառավարության 2017 թվականի մայիսի 4-ի թիվ 526-Ն որոշման 1-ին կետով հաստատված՝ գնումների գործընթացի կազմակերպման կարգի (այսուհետ՝ Կարգ) 3-րդ կետին, համաձայն որի՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր:

Այս կապակցությամբ հարկ է նկատի ունենալ ՀՀ Սահմանադրության 6-րդ հոդվածի 2-րդ մասը, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Տվյալ դեպքում, Նախագծի նախաբանում նշված լիազորող նորմը ՀՀ կառավարությանը տալիս է հնարավորություն իր որոշմամբ սահմանել այնպիսի նորմեր, որոնք նախատեսված չեն Կարգով, մինչդեռ՝ Նախագծով նախատեսվում է կարգավորումներ այլ նորմատիվ իրավական ակտով սահմանված պահանջները չկիրառելու և մեկ անձից գնման ընթացակարգով առարկաներ ձեռքբերելուն, որոնց լիազորությունը Կարգի նշված կետով ՀՀ կառավարությանը վերապահված չէ: 


	Չի ընդունվել

Գտնում ենք, որ նախագիծը բխում է ՀՀ կառավարության 2017 թվականի մայիսի 4-ի N 526-N որոշմամբ հաստատված կարգի 3-րդ կետի բովանդակությունից, քանի որ առկա է գնման գործընթացի առանձնահատկություն։  Ընդ որում առկա են նմանատաիպ կարգավորումներ սահմանով ՀՀ կառավարության կողմից հաստատված որոշումներ: Օրինակ՝ ՀՀ կառավարության  2022 թվականի օգոստոսի 18-ի թիվ 1293-Ն և N 1307-Ն որոշումներ, 2022 թվականի հուլիսի 7-ի թիվ 1039-Ն որոշումներ:


	2. Նախագծի հիմնավորման համաձայն՝ ՀՀ Ազգային ժողովն իր գործառույթներն իրականացնում է նստաշրջանների, նիստերի և իր մարմիների աշխատանքի միջոցով։ Ս.թ. սեպտեմբերի 12-ից գումարվելու է ՀՀ Ազգային ժողովի հերթական աշնանային նստաշրջանը։
Ազգային ժողովի բնականոն գործունեության ապահովման և մինչև հերթական նստաշրջանի գումարումը, ճաշարանի վերաբացման անհրաժեշությամբ պայմանավորված, ՀՀ ԱԺ աշխատակազմի կողմից ներկայացվող Նախագծով առաջարկվում է Ազգային ժողովի բուֆետ-ճաշարանի բարեկարգման և վերազինման աշխատանքների ձեռքբերումը իրականացնել «Գնումների մասին» օրենքի 23-րդ հոդվածի 1-ին մասի 2-րդ կետին համապատասխան՝ ստեղծված իրավիճակում գնման անհետաձգելի պահանջի և գնման այլ ձևերի կիրառման ժամկետի անհնարինությամբ։

Նշվածից բխում է, որ գնումն անհետաձգելի է և գնման այլ ձևերի կիրառումը անհնար է, քանի որ ճաշարանի վերաբացումն անհրաժեշտ է իրականացնել մինչև ՀՀ Ազգային ժողովի հերթական նստաշրջանը, այն է՝ ս.թ. սեպտեմբերի 12-ը:
Հարկ է նկատի ունենալ, որ Նախագիծը ներկայացվել է նշված ժամկետից հետո: Բացի այդ,  «Գնումների մասին» օրենքի 23-րդ հոդվածի 1-ին մասի 2-րդ կետի համաձայն՝ գնումը կարող է կատարվել մեկ անձից, եթե` արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել: Նշված դրույթից բխում է, որ նշված դեպքերում մեկ անձից գնումը կարող է իրականացվել միայն այն պայմանով, որ նման պահանջը հնարավոր չէր օբյեկտիվորեն կանխատեսել: Տվյալ դեպքում, Նախագծով հիմնավորված չէ «Գնումների մասին» օրենքի 23-րդ հոդվածի 1-ին մասի 2-րդ կետի պայմանը, այն է՝ գնման անհրաժեշտությունը օբյեկտիվորեն կանխատեսելու անհնարինությունը:


	Չի ընդունվել

Մեկ անձից գնման ընթացակարգի կիրառման անհրաժեշտության վերաբերյալ պարզաբանումները ներկայացված են պատվիրատուի կողմից՝ տեղեկանք-հիմնավորմամբ։

	Անդրադառնալով Նախագծով նախատեսված կարգավորումների բովանդակությանը՝ հարկ ենք համարում հայտնել հետևյալը.

1) Նախագծի վերնագիրն անհրաժեշտ է համապատասխանեցնել բովանդակությանը՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, մասնավորապես՝ Նախագծի 2-րդ կետը վերաբերում է մեկ անձից գնման գործընթացին, մինչդեռ վերնագիրը՝ գնման գործընթացին: 
2) Նախագծի 2-րդ կետի «առարկաների» բառն անհրաժեշտ է վերանայել՝ նկատի ունենալով, որ Նախագծի 7-րդ հավելվածը վերաբերում է ապրանքներին: Բացի այդ, նույն հավելվածը վերաբերում է նաև օդափոխման սարքերի տեղադրման աշխատանքներին և շենքերի, շինությունների ընթացիկ նորոգման աշխատանքներին, ուստի անհրաժեշտ է պարզաբանել՝ նշված աշխատանքները ևս իրականացվելու են մեկ անձից գնման ընթացակարգով, թե այն վերաբերում է միայն ապրանքների ձեռքբերմանը, քանի որ Նախագծի հիմնավորումը վերաբերում է նաև այդ աշխատանքների ձեռքբերմանը (Կառավարության որոշման նախագծով առաջարկվում է բուֆետ-ճաշարանի բարեկարգման և վերազինման աշխատանքների իրականացման և ապրանքների ձեռք բերման համար անհրաժեշտ համարվող ծախսերի ֆինանսավորումը իրականացնել…):


	Ընդունվել է

Նախագծի վերնագրում կատարվել է լրացում
Չի ընդունվել

«Գնումների մասին» ՀՀ օրենքի 2-րդ հոդվածի 1-ին մասի 16-րդ կետի համաձայն՝ գնման առարկան  գնվող ապրանքը, աշխատանքը կամ ծառայությունն է: Տվյալ դեպքում գնման առարկաները ներկայացված են նախագծի N 7 հավելվածում


